
	2018-2019 ஆம் கல்வியாண்டில் அரசு / நகராட்சி  மேல்நிலைப் பள்ளிகளில் பணிபுரிந்து வரும் முதுகலையாசியர்கள் மற்றும் உடற்கல்வி இயக்குநர் நிலை-1 ஆகியோருக்கான பொதுமாறுதல் கலந்தாய்வு மற்றும் தகுதி வாய்ந்த பட்டதாரி ஆசிரியர்கள், பள்ளித்துணை ஆய்வாளர் மற்றும் வட்டார வளமைய மேற்பார்வையாளர்களுக்கான முதுகலையாசிரியர் பதவி உயர்வு கலந்தாய்வு சார்பாக பார்வை 1-ல் கண்ட அரசாணையில் தெரிவிக்கப்பட்டுள்ள நெறிமுறைகள்   மற்றும் பார்வை3ல் கண்டுள்ள பள்ளிக்கல்வி இயக்குநர் அவர்களின் செயல்முறைகளில் வழங்கப்பட்டுள்ள அறிவுரைகளின்படியும், அட்டவணைப்படியும்  இணைய தளத்தின் வாயிலாக மேற்கொள்ளப்படவுள்ளதால் கீழ்கண்ட வழிமுறைகள் மற்றும் அறிவுரைகளைத் தவறாது பின்பற்றி கலந்தாய்வினை எவ்வித புகார்களுக்கும் இடமின்றி சிறந்த முறையில் நடத்திட  அனைத்து முதன்மைக்கல்வி  அலுவலர்களுக்கும் அறிவுறுத்தப்படுகிறது.
1. 01-06-2018 நிலவரப்படி உள்ள முதுகலை ஆசிரியர்கள் மற்றும் உடற்கல்வி இயக்குநர் நிலை-1  காலிப் பணியிடங்களின்  விவரப் பட்டியலை உறுதி செய்து கொள்ள வேண்டும்.
2. ஏற்கனவே உள்ள முதுகலையாசிரியர் மற்றும் உடற்கல்வி இயக்குநர் நிலை-1 காலிப்பணியிடங்கள், பணிஒய்வு / விருப்ப ஓய்வின் காரணமாக ஏற்படும் காலிப்பணியிடங்கள், அரசு மேல்நிலைப்பள்ளி தலைமையாசிரியர்களாக பதவி உயர்வு வழங்குவதன் காரணமாக ஏற்படும் காலிப்பணியிடங்கள், பிறதுறைகளில் நியமனம் பெற்று பணிவிடுவிப்பு செல்வதால் ஏற்படும் காலிப்பணியிடங்கள், ஒழுங்கு நடவடிக்கை காரணமாக மீளப் பணியமர்த்துவதால் ஏற்கனவே பணியாற்றி வந்த பள்ளியில் ஏற்படும்  காலிப் பணியிடங்கள் மற்றும் கூடுதலாக முதுகலையாசிரியர் பணியிடங்கள் ஏதும் வழங்கப்பட்டிருப்பின் அப்பணியிடங்களையும்  காலிப்பணியிட பட்டியலில் இடம் பெறுவதை உறுதி செய்து கொள்ள வேண்டும்.

3. முதுகலையாசிரியர்கள் மற்றும் உடற்கல்வி இயக்குநர் நிலை-1 ஆகியோருக்கான பொது மாறுதல் கலந்தாய்வு பார்வை (3)ல் கண்டுள்ள செயல்முறைகளில் குறிப்பிடப்பட்டுள்ளவாறு 16.06.2018 அன்றும் தகுதிவாய்ந்த பட்டதாரி ஆசிரியர்கள், பள்ளித்துணை ஆய்வாளர்கள் மற்றும் வட்டாரவளமைய மேற்பார்வையாளர்கள் ஆகியோருக்கான  பதவி உயர்வு கலந்தாய்வு 18.06.2018 அன்றும் நடைபெறும்..

4. பொது மாறுதலைப் பொறுத்தமட்டில் ஒரு ஆசிரியருக்கு ஒரு மாறுதல் ஆணை மட்டுமே வழங்கப்படும். அவ்வாணையை எக்காரணம் கொண்டும் இரத்து செய்ய இயலாது.

5. ஒரு ஆசிரியர் மாவட்டத்திற்குள்ளும் மற்றும் மாவட்டம் விட்டு மாவட்டம் செல்ல விண்ணப்பித்திருப்பின் முதலில் அவ்வாசிரியர் மாவட்டத்திற்குள்  மாறுதல் ஆணை பெற்றால் மீண்டும் மாவட்டம் விட்டு மாவட்டம் மாறுதல் கலந்தாய்வில் கலந்து கொள்ள அவரை அனுமதிக்கக்கூடாது.

6. ஒவ்வொரு காலிப் பணியிடத்திற்கும் ஒவ்வொரு முறையும் பட்டியலில் உள்ள முன்னுரிமை வரிசைப்படியே கலந்தாய்வு நடத்தப்பட வேண்டும்.   

7. பார்வை (2)ல் கண்ட அரசாணை பத்தி 16ல் தெரிவிக்கப்பட்டதன்படி, மாவட்டங்கள் ஒரு சிலவற்றில் காலிப்பணியிடங்கள் மிகஅதிகமாகவும், ஒருசிலவற்றில் மிகக்குறைவாகவும் காணப்படும் நிலையில், காலிப்பணியிடங்கள்அதிகமுள்ளமாவட்டத்தின் பள்ளிகள் /மாணவர்களின் நலன்கருதி, காலிப் பணியிடங்களின் எண்ணிக்கை மாநில அளவிலான சராசரிக்கும் அதிகமாக உள்ள மாவட்டங்களின் காலிப்பணியிடங்களை நிரப்பும் வகையில், அத்தகைய மாவட்டத்திலிருந்து வெளிமாவட்டத்திற்கு கலந்தாய்வின் போது மாறுதல் வழங்குவதை தவிர்ப்பதோடு, இந்நடைமுறையின் மூலம் பிறமாவட்டங்களிலிருந்து இம்மாவட்டத்திற்கு மாறுதல் வழங்குவதன் மூலம் மாநிலம் முழுவதும் காலிப்பணியிடங்களில் ஒருசமநிலை உறுதி செய்யப்படும் என்பதால், ஆசிரியர் பொதுமாறுதல் கலந்தாய்வின் போது / பதவி உயர்வு கலந்தாய்வின் போது காலிப்பணியிடங்கள் அதிகமுள்ள மாவட்டங்களிலுள்ள பணியிடங்களை நிரப்பும் நடைமுறையே பின்பற்றப்படும்.

8. மாவட்டம் விட்டு மாவட்டம் பொது மாறுதல் கலந்தாய்வு, மாவட்டம் விட்டு மாவட்டம் கோரி விண்ணப்பம் அளித்தவர்களின் பணி மூப்பு மற்றும் சிறப்பு முன்னுரிமைகளின் அடிப்படையில் அவர்களின் பெயர் கணிணியின் திரையில் வரிசைப்படி பட்டியலில் காட்டப்படும்.  பட்டியலின் வரிசைப்படி கலந்தாய்வு நடத்தப்படுதல் வேண்டும்.

9. மாவட்டம் விட்டு மாவட்டம் நடைபெறும் கலந்தாய்வில் விண்ணப்பித்துள்ளவர்களின் முன்னுரிமை வரிசைப்படி விண்ணப்பதாரரின் பெயர் எந்த நேரத்திலும் கணிணியின் திரையில் வரலாம் என்பதால் கணிணியை இயக்குபவர் தொடர்ந்து விழிப்புடன் கணிணியை கண்காணித்து வர வேண்டும்.  அத்தருணத்தில் விண்ணப்பதாரர் இல்லையென்றால் அதனை உறுதி செய்து கொண்டு “Absent” என பதிவு செய்தல் வேண்டும்.  இந்த நடைமுறையை அனைத்து பாடங்களின் கலந்தாய்வு முடியும் வரையும் மற்றும் தங்கள் மாவட்டத்தில் பொது மாறுதலுக்கு விண்ணப்பித்துள்ள கடைசி நபர் முடியும் வரையிலும் கடைபிடித்தல் வேண்டும்.  கணிணி முன் எப்பொழுதும் கணிணி இயக்குபவர் ஒருவர் இருந்து கொண்டே இருத்தல் வேண்டும்.

10. மாவட்டம் விட்டு மாவட்டம் கலந்தாய்வு மாறுதலில் செல்பவரால் ஏற்படும் பணியிடமும் காலிப்பணியிடமாகக் காட்டப்படுதல் வேண்டும்.  அக்காலிப் பணியிடத்தை அதன் பின் பட்டியலில் உள்ளவர்தான் எடுக்க இயலும்.

11. முன்னுரிமை பட்டியலில் உள்ளவர்கள் உரிய நாளில் பதவி உயர்வுக் கலந்தாய்வில் கலந்து கொள்ள, உரியவர்களுக்கு தகவல் கொடுத்து உறுதி செய்து கொள்ள வேண்டும். பதவி உயர்வு கலந்தாய்வின்போது வருகை தராத (Absentees) ஆசிரியர்களுக்கு சார்ந்த இணை இயக்குநர்களால் ஒரு வார காலத்திற்குள் பதவி உயர்வு ஆணை வழங்கப்படும்.  இவ்வாசிரியர்கள் பதவி உயர்வு ஆணை பெறப்பட்ட 7 தினங்களுக்குள் பதவி உயர்வு பெற்ற பள்ளியில் பணியில் சேர வேண்டும்.  குறிப்பிட்ட நாளுக்குள் பணியில் சேரவில்லையெனில், அன்னாரது பதவி உயர்வு ஆணை தானகவே ரத்து ஆகும் என்பதோடு, அன்னார் தற்காலிக உரிமைவிடல் செய்வதாகக் கருத்தில் கொண்டு சார்ந்த இணைஇயக்குநரால் ஏற்பு ஆணை வழங்கப்படும்.

12. கலந்தாய்வு குறித்த செய்தியினை தங்கள் மாவட்டத்திலிருந்து வெளிவரும் அனைத்து செய்தித்தாள்களிலும் பொதுமாறுதல் சார்ந்த நெறிமுறைகளுடன் முன்கூட்டியே வெளியிடப்பட வேண்டும்.

13.  பொது மாறுதல் கலந்தாய்வு அனைத்துப் பாடமுதுகலையாசிரியர்கள்மற்றும்உடற்கல்விஇயக்குநர் நிலை-1 ஆகியோருக்கு ஒரே நேரத்தில் நடத்தப்படவுள்ளதால் பாடவாரியாக கலந்தாய்வு நடத்தப் போதுமான கணினிவசதியினைஏற்பாடு செய்து கொள்ள வேண்டும்.

14. மாவட்டத்திற்குள் நடைபெறும் கலந்தாய்வு மற்றும் மாவட்டம் விட்டு மாவட்டம் நடைபெறும் கலந்தாய்விற்கு விண்ணப்பித்துள்ளவர்கள் அவர்கள் தற்பொழுது பணிபுரியும் மாவட்டத்திலேயே கலந்தாய்வில் கலந்து கொள்ள ஏதுவாக கலந்தாய்வு நடைபெறும் இடத்தை முதன்மைக்கல்வி அலுவலர்கள் முன்கூட்டியே அறிவிக்க வேண்டும்.

15. ஏற்கனவே இணையதளக் கலந்தாய்வு பணி மேற்கொண்ட கணினி இயக்குபவர்களையே இக்கலந்தாய்வுப் பணிக்கும் நியமித்தல் வேண்டும்.  புதியதாக கணினி இயக்குபவர்களை நியமித்து அதனால் ஏற்படும் காலதாமதத்திற்கும் தவறுகளுக்கும் முதன்மைக்கல்வி அலுவலர்களே பொறுப்பேற்க நேரிடும் என்பதால் இதில் தனிக்கவனம் செலுத்த வேண்டும்.

16. பொது மாறுதல் கலந்தாய்விற்கு, மாவட்டக்கல்வி அலுவலர்கள் மற்றும் மூத்த அனுபவமிக்க பல்வேறு மாவட்டங்கள் பற்றி தெரிந்த 5 தலைமையாசிரியர்களைக்கொண்டகுழுஅனைத்து கலந்தாய்வுப் பணிக்கு நியமித்து அவர்களது உதவியுடன் கலந்தாய்வினை நடத்த வேண்டும்.

17. கலந்தாய்வில் மாறுதல் ஆணை பெற்ற ஆசிரியர்கள் தொடர்ந்து கலந்தாய்வு நடைபெறும் மையத்தில் இருப்பதை தவிர்க்க வேண்டும்.

18. பொது மாறுதல் கலந்தாய்வு நடைபெறும் முகாமில் முதன்மைக் கல்வி அலுவலர்கள் மற்றும் மாவட்டக் கல்வி அலுவலர்கள் தவறாது முழு நேரமும் இருத்தல் வேண்டும்.

19. மாறுதல் ஆணை Print எடுப்பதற்குத் தனியாக ஒரு கணிணியை ஒதுக்கிக் கொண்டு உடனுக்குடன் மாறுதல் ஆணை வழங்கப்பட வேண்டும்.
20. பொதுமாறுதல் கலந்தாய்வு இணையதளம் வாயிலாக நடைபெற உள்ளதால் கலந்தாய்வு நடைபெறும் இடத்தில் மின்தடை ஏற்படாவண்ணம் உரிய மாற்று ஏற்பாடுகளை செய்து கொள்ள வேண்டும்.

21. மாறுதலுக்கு விண்ணப்பித்த ஆசிரியர்கள் மட்டுமே கலந்தாய்வில் பங்குகொள்ள அனுமதிக்கப்பட வேண்டும்.

22. தமிழ்நாடு பள்ளிக் கல்வி இயக்குநர் அவர்களின் செயல்முறைகள் ந.க.எண்.040397/டபள்யு2/இ2/16. நாள்.21.07.16ல் தெரிவித்துள்ளபடி, தமிழ்நாடு மாநில சார்நிலை பணியாளர்கள் விதி 9ன்படி பட்டதாரி ஆசிரியர்கள் பணியிலிருந்து முதுகலை ஆசிரியர்களாக பணி மாறுதல் மூலம் பதவி உயர்வில் செல்பவர்கள் மேற்காண் விதிகளுக்குட்பட்டு அடுத்த நிலை பதவி உயர்வுக்கு பரிசிலிக்கப் படுவார்கள் என்பதை, கலந்தாய்வில் கலந்து கொள்ளும் அனைத்து ஆசிரியர்களிடமும் தெரிவித்து சம்பந்தப்பட்ட ஆசிரியர்களிடம் உறுதி மொழியை பெற்ற பிறகு பதவி உயர்வு ஆணை வழங்கப்பட வேண்டும் என திட்டவட்டமாக தெரிவிக்கப்படுகிறது.

23. பொதுமாறுதல் மற்றும் பதவி  உயர்வு கலந்தாய்வில் கலந்து கொள்ளும் ஆசிரியர்களின் முன்னுரிமை விவரங்கள் மற்றும் காலிப்பணியிட விவரங்கள் சார்ந்த முதன்மைக்கல்வி அலுவலர்அலுவலகம்மற்றும்கலந்தாய்வுமையத்தில் அனைவரும் அறியும் வண்ணம் அறிவிப்பு பலகையில் வெளியிடப்பட வேண்டும்.

24. பொதுமாறுதல்மற்றும்பதவிஉயர்வுகலந்தாய்வுசார்ந்துபார்வை(3)ல்கண்டுள்ளபள்ளிக்கல்விஇயக்குநர்அவர்களின்செயல்முறைகளில்வழங்கப்பட்டுள்ளஅறிவுரைகளைத்தவிராமல்பின்பற்றப்படவேண்டும்.

இச்செயல்முறைகளை பெற்றுக்கொண்டமைக்கு ஒப்புதல் வழங்கிடுமாறு அனைத்து மாவட்ட முதன்மைக்கல்வி அலுவலர்களுக்கும் தெரிவிக்கப்படுகிறது.

இணைப்பு : பதவி உயர்வு முன்னுரிமை அட்டவணை.
	                    ஒம்/- ஏ.எஸ்.இராதாகிருஷ்ணன்
                                                                                                     இணை இயக்குநர் (மேல்நிலைக்கல்வி)

பெறுநர்
அனைத்து முதன்மைக்கல்வி அலுவலர்கள்.

நகல்
இவ்வியக்கக சம்மந்தப்பட்ட பிரிவுகள்.

இணைப்பு
கலந்தாய்வு அட்டவணை

	வ.எண்
	பாடம்
	பதவி உயர்வு பட்டியல் வரிசை எண்

	1
	தமிழ்
	வரிசை எண் 1 முதல்  353 வரை

	2
	ஆங்கிலம்
	வரிசை எண் 1 முதல் 50வரை (ஒரேபாடம்)
வரிசை எண் 1 முதல்  50  வரை (வெவ்வேறுபாடம்)

	3
	கணிதம்
	வரிசை எண் 1 முதல் 250 வரை

	4
	இயற்பியல்
	வரிசை எண் 1 முதல்350 வரை

	5
	வேதியியல்
	வரிசை எண் 1 முதல் 390 வரை

	6
	தாவரவியல்
	வரிசை எண் 1 முதல் 200 வரை

	7
	விலங்கியல்
	வரிசை எண் 1 முதல் 125 வரை

	8
	பொருளியல்
	வரிசை எண் 1 முதல் 60  வரை (ஒரேபாடம்)
வரிசை எண் 1 முதல் 180வரை (வெவ்வேறுபாடம்)

	9
	வணிகவியல்
	வரிசை எண் 1 முதல் 90வரை (ஒரேபாடம்)
வரிசை எண் 1 முதல் 270வரை (வெவ்வேறுபாடம்)

	10
	உடற்கல்வி இயக்குநர் நிலை-1
	வரிசை எண் 1 முதல் 15  வரை





குறிப்பு:  மேற்காணும் அட்டவணை குறிப்பிட்ட எண்ணிக்கை அடிப்படையில் மட்டும் பாடவாரியாக முதுகலை ஆசிரியர் கலந்தாய்விற்கு ஆசிரியர்கள் அழைக்கப்படவேண்டும்.

